
Stiftinga Vestform si rolle i Vestlandssamarbeidet

SAMANDRAG
Vestform har sendt søknad om deltaking i stiftinga til dei fire fylkeskommunane og dei to store bykommunane på vestlandet. Resultatet av den politiske handsaminga gjev sprikande signal om kva rolle Vestform kan spela for vestlandsregionen samla sett. Det ligg no føre tre moglege alternativ for det vidare arbeidet.

1. Vestlandsrådet tilrår at Vestform vert etablert med dei partane som har vedteke å gå inn i stiftinga

2.  Vestlandsrådet oppmodar dei aktuelle partane som er avventande eller avvisande til å ta saka opp på nytt med positiv instilling.

3. Vestlandsrådet tilrår at det ut frå manglande oppslutnad om stiftinga, ikkje vert arbeida vidare med Vestform innanfor vestlandssamarbeidet.

FORSLAG TIL VEDTAK

Saka vert lagt fram til drøfting

	
	

	
	


Paul M. Nilsen

Ingebjørg Astrup

FYLKESRÅDMANNEN, 23.03.2004:

Vestform har sendt søknad om deltaking i stiftinga til dei fire fylkeskommunane og dei to store bykommunane på vestlandet. Resultatet av den politiske handsaminga gjev sprikande signal om kva rolle Vestform kan spela for vestlandsregionen samla sett. 

STATUS

I Kulturmeldinga, Stortingsmelding 48 (2002-2003),er Vestform er nemnd særskilt på side 162. 

”Stiftinga Vestform er eit nyskipa regionalt tiltak som har dei fire vestlandsfylka som arbeidsområde. I eit strategidokument heiter det følgjande: 

«Tanken er å knyta i hop aktuelle miljø og aktørar i eit nettverk for å fremja kvalitet i by-, tettstad- og bygdeforming, i utvikling og vern av kulturlandskapet og i arbeidet med arkitektur, kunst og design. Det gjeld om å stimulera både tradisjonelle og nyskapande, eksperimentelle uttrykk i utforminga av det fysiske og visuelle miljøet i by og bygd, i formgjevinga av produkt og i kunstnarleg verksemd. Regionalt kulturelt medvit og identitet er uløyseleg knytt til oppleving av særdrag ved naturen i landsdelen, næringsstrukturen, kulturlandskapet, byggjeskikken, gjenstandskulturen og kunstnarlege uttrykk. I brytinga mellom det heimlege og det internasjonale ligg eit potensial for nyskapande og grensesprengjande kulturell verksemd. Regionen bør knytast direkte opp mot internasjonale miljø og vera aktivt med når norsk stad- og produktforming skal profilerast internasjonalt». 

Visjonen for Vestform tilseier at dette er eit særs viktig regionalt initiativ, som det vil vera rimeleg å yta tilskot til frå statleg hald òg. Dette kan dessutan vera ein modell for andre regionar. ”

Her fylgjer informasjon om status for saka om stifting av Vestform i dei fire aktuelle fylkeskommunane og dei to kommunane.

Møre og Romsdal fylkeskommune

Samrøystes vedtak 17.11.2003:

Møre og Romsdal fylkeskommune viser til søknad om å delta i stifting av Vestform. Etter ei samla vurdering finn ikkje Møre og Romsdal fylkeskommune å kunne gå inn som medstiftar.

Sogn og Fjordane fylkeskommune

Saka var oppe på møte i fylkesutvalet  20.11.03

Fylkesutvalet sette fram slikt framlegg til vedtak: "Saka vert utsett."

Avrøysting: Framlegget frå fylkesutvalet vart samrøystes vedteke.

Dette gir følgjande VEDTAK: Saka vert utsett.

Hordaland fylkeskommune

Vedtak i Fylkestinget 12.06.03

Hordaland fylkeskommune går inn i Vestform som medstiftar.

Tillegg til §3 "Vedtekter for Stiftinga Vestform"…. Båe kjønn skal vera tilnærma likt representerte.

Rogaland fylkeskommune

Møte 18. 11.03 Møte i fylkesutvalget

Sak 167/03:

Vestform - vestnorsk allianse for utvikling av omgivelser og produktetablering
FU vedtok at RFK går inn som medstifter i Vestform. FU forutsetter at stiftelseskapitalen blir dekket av den eksisterende stiftelseskapitalen og andre verdier i stiftelsen Bergen Byformsenter. Vedtaket ble gjort mot 1 st. (SV). 

Braut (V) foreslo å ta kontakt med de øvrige medlemmer av Vestlandsrådet om finansiering av Vestform. Forslaget ble vedtatt mot SVs ene stemme.

Stavanger kommune

Ikkje gjort endeleg vedtak om å gå inn. Vil avvente situasjonen.  

Bergen kommune

Bystyret i Bergen kommune gjorde slikt vedtak i saka i møtet 280403, sak 80-03;:

1. Bergen kommune ønsker å delta i stiftingen av VESTFORM, ved omdanning av stiftelsen Bergen Byformsenter.

2. Bystyret godkjenner det vedlagte forslag til vedtekter for stiftelsen VESTFORM. Bystyret forutsetter at nødvendig stiftelseskapital i Stiftelsen Vestform dekkes ved den   eksisterende stiftelseskapital og andre verdier i stiftelsen Bergen Byformsenter.

3. Byrådet gis fullmakt til å peke ut kommunens representanter til stiftelsens styre.”

ARBEIDET VIDARE

Det ligg no føre tre moglege alternativ for det vidare arbeidet.

1. Vestlandsrådet tilrår at Vestform vert etablert med dei partane som har vedteke å gå inn i stiftinga

2. Vestlandsrådet oppmodar dei aktuelle partane som er avventande eller avvisande til å ta saka opp på nytt med positiv instilling.

3. Vestlandsrådet tilrår at det ut frå manglande oppslutnad om stiftinga, ikkje vert arbeida vidare med Vestform innanfor vestlandssamarbeidet.

